
ᓴᖅᑭᖅᑕᐅᓂᖏᑦ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ 

 

(ᐃᖃᓗᐃᑦ, ᓄᓇᕗᑦ, ᔪᓚᐃ 20, 2016) –ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᑦ (ᑲᑐᔾᔨᖃᑎᒌᖏᑦ) ᒥᑦᑎᒪᑕᓕᒻᒦᓛᕐᖓᑕ 

ᔪᓚᐃ 20, 2016ᒥ, 11:00ᒥ ᐅᓪᓛᒃᑯᑦ 2:00ᒧᑦ ᐅᓐᓄᓴᒃᑯᑦ, ᓄᓇᓖᑦ ᐱᙳᐊᕐᕕᖓᓐᓂ ᓇᓗᓇᐃᕐᓯᓛᖅᑐᑎᒃ 

ᓴᖅᑭᖅᑕᐅᓪᓚᑦᑖᕐᓂᖏᓐᓂᒃ ᓄᓘᔮᓕᕆᓂᕐᒥ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ (ᑮᓇᐅᔭᑦ). ᐃᓘᓐᓇᑎᒃ ᓄᓇᓖᑦ 

ᑐᙵᓱᑉᐳᑦ ᑕᐃᑯᖓ. 

ᑮᓇᐅᔭᑦ ᐋᖅᑭᑦᑕᐅᓂᑯᐃᑦ ᒪᓕᑦᑐᒍ ᐃᓛᒃᑯᑦ 17 ᓄᓘᔮᓕᕆᓂᕐᒥ ᐃᓄᐃᑦ ᐊᑦᑐᖅᑕᐅᓂᖏᓐᓄᑦ 

ᐃᑲᔫᓯᐊᖅᑖᕈᑎᔅᓴᖏᓐᓄᓪᓗ ᐊᖏᕈᑏᑦ (ᐊᖏᕈᑏᑦ) ᐊᒻᒪᓗ ᑐᕌᖓᓪᓗᑎᒃ ᐃᓘᓐᓇᖏᓐᓄᑦ ᓄᓇᕗᒻᒥᐅᓄᑦ ᓄᓇᑖᕈᑎᓄᑦ 

ᓄᓇᑖᖃᑕᐅᓯᒪᔪᓄᑦ. ᐃᓛᒃᑯᑦ 17 ᓄᓘᔮᓕᕆᓂᕐᒥ ᐊᖏᕈᑎᓂᑦ ᐃᓕᓴᕐᓯᓯᒪᒻᒪᑕ ᓄᓘᔮᓕᕆᓂᖅ 

ᓴᖅᑭᑎᑦᑎᓂᐊᕋᓗᐊᖅᑎᓪᓗᒍ ᐱᓇᓱᐊᕋᔅᓴᐅᓂᐊᖅᑐᓂᑦ ᐃᑲᔫᓯᐊᔅᓴᓂᓪᓗ ᕿᑭᖅᑖᓗᒻᒥᐅᓄᑦ ᓄᓇᓕᓐᓄᑦ ᒪᑯᓂᖓ 

ᐃᖅᑲᓇᐃᔮᔅᓴᓂᑦ, ᐃᓕᓐᓂᐊᕋᔅᓴᓂᑦ, ᐱᓕᒻᒪᓴᕐᓂᕐᒧᑦ ᐸᕐᓇᐅᑎᓂᑦ, ᓇᒻᒥᓄᑦ ᐊᒻᒪᓗ ᓄᓇᓕᓐᓄᑦ ᖃᑭᒪᒍᑕᐅᓂᐊᖅᑐᓂᑦ; 

ᐆᒪᔪᓂᑦᑕᐅᖅ ᐊᓯᐅᑎᑦᑎᒍᓐᓇᒥᒻᒪᑦ.    

‘’ᖁᕕᐊᓱᓪᓚᕆᑦᑐᖓ ᐋᖅᑭᑦᑕᐅᓂᖏᓐᓂᒃ ᐆᒫᔪᓕᕆᓂᕐᒧᑦ ᐊᑭᓕᐅᓯᐊᔅᓴᑦ ᑮᓇᐅᔭᑦ. ᐆᒪᔪᖃᕈᓐᓃᖅᑲᑦ 

ᐊᑦᑐᐃᓂᖃᓪᓚᕆᙳᓱᒻᒪᑦ ᕿᑐᕐᖓᕇᓄᑦ ᐅᕝᕙᓘᓐᓃᑦ ᓄᓇᖅᑲᑎᒌᓄᑦ. ᑮᓇᐅᔭᑦ ᖃᓄᖅᑑᕈᑎᐅᓂᐊᕐᖓᑕ ᓴᐳᔾᔨᓯᒪᓂᕐᒧᑦ 

ᐱᔪᓐᓇᐅᑎᖏᓐᓂᒃ ᐃᓄᐃᑦ, ᐋᖅᑮᓯᒪᓗᑎᒃ ᐊᑐᐊᒐᕐᒥᒃ ᐊᑐᖅᑕᐅᖃᑦᑕᓂᐊᖅᑐᓂᓪᓗ, ᑕᐃᒫᒃ ᐊᑭᓖᖃᑦᑕᓂᐊᕐᖓᑕ 

ᐃᑯᓪᓚᐅᒥᑎᑦᑎᓯᒪᒍᑕᐅᓂᐊᖅᑐᓂᑦ ᐊᑲᐅᙱᓕᐅᕈᑕᐅᔪᓄᑦ ᐆᒪᔪᖃᕈᓐᓃᓂᖅᑲᑦ ᓄᓘᔮᓕᕆᓂᖅ ᐱᔾᔪᑎᒋᓪᓗᒍ. 

ᑎᓕᐅᓪᓚᕆᑉᐸᒃᑲ ᓄᓇᑖᖃᑕᐅᓯᒪᔪᑦ ᖃᓄᐃᑦᑐᒃᑰᓂᖅᑲᑕ ᖃᓄᐃᑦᑐᖃᖅᑐᒥᓂᐅᑎᓪᓗᒍ ᐱᓇᓱᐊᖃᑦᑕᖁᓂᐊᖅᑐᒋᑦ,” 

ᐅᖃᖅᑐᖅ ᐅᓛᔪᒃ ᐊᑭᓱᒃ, ᓯᕗᓕᖅᑎ ᑲᑎᒪᔨᓂᑦ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ.   

ᒪᓕᒐᐃᑦ ᐊᒻᒪᓗ ᐱᓇᓱᐊᕈᕐᓂᕐᒧᑦ ᑎᑎᕋᕐᕕᔅᓴᐃᑦ ᐆᒪᔪᓕᕆᓂᕐᒧᑦ ᐊᑭᓕᐅᓯᐊᔅᓴᓄᑦ ᑮᓈᐅᔭᓄᑦ ᐱᕙᔅᓴᐅᕗᑦ ᕿᑭᖅᑕᓂ 

ᐃᓄᐃᑦ ᑲᑐᔾᔨᖃᑎᒌᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᖓᓐᓂ.  

### 

ᑐᓴᕋᔅᓴᐅᑉ ᒥᔅᓵᓄᑦ ᑐᑭᓯᒋᐊᕐᕕᔅᓴᖅ: 

ᒨᑦ ᕘᑐᕌᓐᑦ 

ᐊᖏᔪᖅᑳᖅ ᑐᓴᐅᒪᖃᑦᑕᐅᑎᓂᕐᒧᑦ  

mbertrand@qia.ca 

867.975.8413 

1.800.667.2742 

www.qia.ca 

